
GOUVÈNÈ CUOMO ANONSE NOUVO MEZI POU OKIPE TO ELVE KANSÈ YO NAN 

ZÒN ETID SOU KANSÈ A NAN KONTE SUFFOLK  
  
Gen yon nouvèl opòtinite sibvansyon ki pral pote jiska 675,000 dola pou kore Pri 

Lokal pou Prevansyon Kansè a  
  

Gen yon kowalisyon lokal ki gen pou travay idantifye entèvansyon pou redui 
konsomasyon tabak ak ogmante depistaj kansè poumon pami moun ki te abitye 

fimen anpil  
  

Gen yon etid Depatman Sante Eta a ki jwenn konsomasyon tabak - prèske de fwa 
mwayèn nan pou tout eta a - se yon faktè ki siman kontribye anpil nan gran 

kantite kansè poumon ak blad pipi yo nan zòn Centereach, Farmingville ak Selden 
nan Konte Suffolk  

  
  
Jodi a, Gouvènè Andrew M. Cuomo te anonse nouvo mezi pou okipe to elve kansè nan 
Konte Suffolk, sa gen ladan zòn Centereach, Farmingville ak Selden yo. Yon etid 
Depatman Sante (Department of Health, DOH) Eta a te fè dènyèman te jwenn 
konsomasyon tabak nan zòn sa a - prèske de fwa mwayèn nan pou tout eta a - siman 
kontribye nan sèten gran kantite kansè nan zòn nan. Baze sou rezilta etid la, plan sa a 
konsantre sitou sou idantifye resous pou sispann fimen epi sou ogmante itilizasyon 
depistaj kansè poumon pami moun ki gen plis risk yo. Depistaj moun ki gen anpil risk 
pou yo fè kansè poumon kapab amelyore chans moun yo pou yo siviv maladi sa a, men 
se yon teknik ki pa sèvi ase.  
  
Gouvènè a mande Depatman Sante a tou pou li travay avèk kolaboratè lokal yo pou 
elabore ak aplike estrateji pou redui konsomasyon tabak epi ogmante itilizasyon 
depistaj kansè poumon pami popilasyon ki gen anpil risk la. To fimen an nan zòn sa a 
se 27 pousan konpare ak 16 pousan pou tout Konte Suffolk ak 14 pousan pou tout eta 
a. Anplis de sa, Inisyativ la genyen ladan yon sibvansyon 225,000 dola kòm 
Prevansyon Kansè pou Kominote yo nan Aksyon (Community Cancer Prevention in 
Action) chak ane pou jiska twa ane pou sipòte entèvansyon lokal pou prevansyon 
kansè, pou yon total 675,000 dola.  
  
"N ap pran mezi enèjik toupatou nan eta a pou atake kansè epi sa gen ladan ofri 
kominote lokal yo resous yo bezwen yo pou ede moun ki gen anpil risk yo", Gouvènè 
Cuomo te deklare. "Nouvo mezi sa yo pral ede plizyè milye fimè kite yon abitid ki 
adiktif ak mòtèl epi l ap ede ogmante depistaj pami kominote Konte Suffolk la pou plis 
moun ki bezwen tretman kapab jwenn li pi bonè."  
  
Prevansyon Kansè pou Kominote yo nan Aksyon se yon pwogram Depatman Sante Eta 
a ki sipòte prevansyon kansè ak entèvansyon pou rediksyon risk nan anpil kominote 



 

 

atravè Eta New York. DOH pral travay avèk Kowalisyon pou Prevansyon Kansè ak 
Pwomosyon Sante Konte Suffolk la (Suffolk County Cancer Prevention and Health 
Promotion Coalition), ki gen kòm prezidan Komisè Depatman Sèvis Sante Konte Suffolk 
la (Suffolk County Department of Health Services) Dtè. James Tomarken. Kowalisyon 
an gen ladan yon gran evantay òganizasyon ki manm.  
  
Yo rekòmande depistaj kansè poumon pa eskanografi ak dòz fèb pou granmoun ki gen 
anpil risk pou yo fè kansè poumon baze sou laj yo ak abitid fimen yo. Depistaj la kapab 
jwenn kansè poumon bonè, lè tretman an gen dwa bay plis rezilta. Sepandan, etid 
nasyonal yo montre se kèk moun sèlman ke fè depistaj kansè poumon jan li rekòmande 
a.  
  
Depatman an pral kontinye envestige tou ogmantasyon nan ka maladi globil blan, sitou 
diagnostik nan timoun. Lè n envestige ka ki parèt pi dènyèman yo, nou gen dwa kapab 
detèmine si gen faktè risk ki eksplike ogmantasyon an. Chèchè yo nan Depatman an te 
envestige zòn sa a nan Long Island poutèt plis ka kansè poumon, blad pipi ak tiwoyid 
ak maladi globil blan. Klike isit la pou enfòmasyon pi detaye sou etid sa a.  
  
Komisè Depatman Sante Eta New York la (New York State Health), Doktè Howard 
Zucker, te deklare, "Sou demann Gouvènè Cuomo, Depatman an te egzamine done 
sou sante yo pou zòn etid la avèk bi pou mete moun yo pi byen an kontak avèk resous 
prevansyon ki apwopriye yo. Finansman sa a pral pèmèt kolaboratè nou yo nan konte a 
ogmante kantite pwogram yo genyen kounye a epi elabore plis estrateji pou redui 
konsomasyon tabak nan kominote ki viktim sa yo".  
  
Nou pral òganize yon rankont avèk ofisyèl Depatman Sante Eta New York yo pou 
diskite sou konklizyon yo epi pou reponn kesyon yo nan Konte Suffolk, aswè a, 12 
Novanm a 7pm:  
  
Oditoryòm Sidney Gelber (Sidney Gelber Auditorium), Sant Aktivite pou Elèv la (Student 
Activities Center)  
SUNY Stony Brook  
100 Nicolls Road, Stony Brook NY 11794  
  
Anplis zòn etid Konte Suffolk la, yo te mennen envestigasyon sou kantite elve ka kansè 
yo nan Staten Island (Konte Richmond), East Buffalo/Western Cheektowaga (Konte 
Erie) ak Konte Warren. Objektif etid la se te pou pi byen konprann faktè ki kontribye nan 
to elve kansè nan sèten rejyon nan Eta a epi pi byen enfòme efò prevansyon ak 
depistaj yo nan tout Eta a epi pwomouvwa aksè ak swen ki gen bon jan kalite. 
Egzamine tandans potansyèl yo nan rejyon sa yo ede Depatman an nan detèmine ki 
entèvansyon sou prevansyon kansè pou pwomouvwa epi ki sèvis dyagnostik ak tretman 
ki tap pi plis benefik lè nou konekte pasyan yo avèk resous yo.  
  
Founisè swen sante yo a te rapòte dapre lalwa tout ka kansè yo dyagnostike oswa trete 
nan New York yo nan Rejis Kansè Eta New York la (New York State Cancer Registry). 
Yo te etabli Rejis Kansè New York la an 1940 kòm youn nan premye rejis kansè nan 
peyi a epi depi lè a li te jwenn anpil distenksyon, tankou Sant pou Kontwòl ak 
Prevansyon Maladi (Centers for Disease Control and Prevention, CDC) a te dezinye li 
kòm Rejis Ekselans (Registry of Excellence) epi li te resevwa Sètifikasyon Annò (Gold 

https://protect2.fireeye.com/url?k=87cc925e-dbeaaa60-87ce6b6b-000babda0031-4b76438fdd4e9d54&q=1&u=https%3A%2F%2Fwww.suffolkcountyny.gov%2FDepartments%2FHealth-Services%2FCancer-Prevention-andHealth-Promotion-Coalition%2FOrganizations-and-Committees%23Member
https://www.health.ny.gov/diseases/cancer/docs/cfs_executive_summary_2019.pdf


 

 

Certification) nan men Asosyasyon Rejis Kansè Santral Asosyasyon Nò Ameriken 
(North American Association of Central Cancer Registries) pou entegralite ak egzatitd li.  
  
Etid sou kansè rejyonal yo te baze sou done yo te rapòte bay Rejis Kansè a epi yo te 
ajoute done ki soti nan lòt sous yo. Demografi ak sitiyasyon sosyoekonomik yon rejyon, 
faktè konpòtmantal ak mòd lavi yo tankou fimen, epi yo te konsidere istwa pwofesyonèl 
ak endistriyèl chak zòn yo. DOH te konsilte tou ak Depatman Konsèvasyon 
Anviwònman (Department of Environmental Conservation) pou evalye sous done sou 
faktè anviwònmantal yo. Evalyasyon sa yo pa te idantifye okenn ekspozisyon inabityèl 
toupatou nan anviwònman ki ta ka eksplike elevasyon kansè yo nan okenn zòn etid yo. 
Gen plis enfòmasyon ki disponib isit la.  
  
Senatè John J. Flanagan te di, "Finansman sa a pral ede òganizasyon lokal nou yo 
bay plis rezilta nan ogmante sansibilizasyon sou danje konsomasyon tabak epi mete 
aksan sou enpòtans deteksyon bonè. Apwòch edikatif sa a pandan l ap ofri plis aksè a 
depistaj pou moun ki nan zòn sa a ap bon tou pou rezidan tout laj. Mèsi pou Gouvènè 
Cuomo pou angajman li nan kesyon sa a epi pou moun ki sou teren an dèske yo pa 
sispann patisipe nan efò kolaborasyon sa a".  
  
Manm Asanble Lejislativ la, Steve Englebright, di, "An repons a to elve kansè yo nan 
Centereach, Selden ak Farmingdale, Depatman Sante Eta a te mennen yon etid ki te 
jwenn konsomasyon tabak siman kontribye nan sèten kansè nan zòn nan. Kounye a 
konsantrasyon an se ede rezidan k ap fimen yo avèk pwogram pou sispann fimen epi 
ogmante depistaj kansè poumon pami popilasyon ki gen plis risk yo pou trape maladi a 
nan yon etap ki bonè epi ki gen posibilite pou yo trete l. Nou remèsye Gouvènè Cuomo 
pou repons aktif li an pa rapò a kantite elve ka kansè a nan kominote sa a".  
  
Egzekitif Konte, Steve Bellone, te deklare, "Nou konnen efò pou sispann konsome 
tabak yo nesesè pou ede chanje konpòtman epi garanti reyisit alontèm nan zafè kite 
fimen. Mwen vle remèsye Gouvènè a pou aksyon rapid li, resous anplis yo, ak 
kolaborasyon li nan amelyore sante ak sekirite komonite yo toupatou nan Konte 
Suffolk".  
  
Lejislatè Konte Suffolk la, William R. Spencer, te deklare, "Avèk etid ki endike 
konsomasyon tabak siman kontribye nan to elve kandsè yo nan kominote sa yo nan 
Konte Suffolk, nou dwe travay avèk kolaboratè nou yo nan eta a pou eksplwate tout 
resous yo pou okipe yon fason estratejik pwoblèm sante piblik twoublan sa a. Nan 
Konte Suffolk nou konsantre sou ofri rezidan yo zouti pou yo sispann fimen epi sou 
mete sou pye règleman pou anpeche jèn yo vin fè akoutimans ak pwodui tabak yo depi 
nan kòmansman. Nou gen chans genyen Edikatè Sanitè eksperimante ak devwe nou 
yo nan Depatman Sante nou an ki pral sèvi avèk etid la pou pi byen ede ak edike 
kominote ki viktim yo".  
  
Sipèvizè Vil Brookhaven, Ed Romaine, te deklare, "Dekouvèt sa yo sou kansè se yon 
pwen enkyetid grav pou mwen ak tout Konsèy Minisipal la. Biwo Lajenès nou an 
alavangad pwoblèm sa a depi plizyè ane avèk pwogram ak seminè ki gen kòm objektif 
edike jenès nou an epi ede moun kite abitid la. Mwen soutni efò Gouvè a ap fè yo epi m 
ap fè tout sa ki nesesè pou ede bese chif twoublan sa yo nan kominote nou an".  
  

https://www.health.ny.gov/diseases/cancer/cancer_research_initiative/

